
5. GAIA. Moduluz garatutako zirkuitu konbinazionalak 

1. Sarrera 

Lau biteko bi zenbakiren arteko batuketa, lau biteko bi zenbakiren arteko konparaketa 

eta gisako funtzioak garatzen dituzten MSI zirkuituak aztertuko dira gai honetan. 

Zirkuitu horien konfigurazioa ulertzeko, aurreko gaietan landutako diseinu-metodoak 

erabiliko dira. MSI zirkuituen funtzionalitatea menperatuta dagoenean, MSI horiek 

elkarrekin konbina daitezke zeregin espezifikoa betetzen duen sistema garatzeko, 87. 

Irudian egin den moduan. Han, botika-industria batean pastillak automatikoki 

ontziratzeko prozesua lortzeko funtzio logiko zehatzak garatzen dituzten zirkuituak 

konbinatu dira. 

 
87. Irudia  

(1) Zenbakizko teklatua: bote bakoitzeko pilula kopurura adierazteko. 

(2) Kode-bihurgailua. Irteerari A deritzogu, eta kode bitarrean agertuko da. 

(3) Maila altuak (H), balbula itxi eta uhal garraiatzailea mugiarazten du. Maila baxuak 

(L) balbula zabalik mantentzen du. 

(4) Pilula bakoitzeko, sentsoreak pultsua ematen du. 

(5) Sentsoreak, ontzi berria detektatzen duenean, pultsua sorrarazten du kontagailua 

reseteatzeko. 

(6) Maila altuak (H) sarrera-datuak gordearazten ditu. 

(7) Botilaratu den pilula kopuruari dagokion zenbakia serie moduan transmititzen da 

urruneko gela-kontrol batera. 

Tokiko Displayak erakusten du ontzi bakoitzeko pilula kopuruari dagokion zenbakia. 

 


